
Vendim i Këshillit të Mediave të Shkruara të Kosovës ndaj 

ankesës së Antigona Hasanit kundër Reporteri.net dhe Gazeta 

Shneta  

 

Këshilli i Mediave të Shkruara të Kosovës në mbledhjen e tij 

të mbajtur më 11 shkurt 2020, shqyrtoi ankesën e Antigona 

Hasanit kundër Reporteri.net dhe Gazeta Shneta lidhur me 

artikullin “Skandali në UP: Për 6 vjet në Fakultetin e 

Mjekësisë ligjëron mjekja që dyshohet se u pranua me 

certifikatë të falsifikuar”, dhe mori këtë: 

- Ankesa miratohet pjesërisht.  
 

 

 

 



 

 

 

A R S Y E T I M I 

 

 

 

Ankuesja pretendon se media Reporteri.net ka publikuar ndërsa 

Gazeta Shneta ka ripublikuar një shkrim me të cilin nuk e ka 

treguar të vërtetën dhe se shkrimi shpif në drejtim të saj 

sidomos në titullin: “Skandali në UP: Për 6 vjet në Fakultetin 

e Mjekësisë ligjëron mjekja që dyshohet se u pranua me 

certifikatë të falsifikuar” është titulli për të cilin 

pretendohet se mediat e lartëcekuara nuk kanë raportuar të 

vërtetën dhe duke mos prezantuar asnjë fakt në pretendimin e 

saj. Pretendimet janë të përshkruara në Kreun II (Raportimi 

i së vërtetës) dhe Kreun IV (E drejta për t’u përgjigjur) të 

Kodit të Mediave të Shkruara. 

 

Lajmi është shkruar në portale të lajmeve dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

 

Pas leximit të artikullit dhe shqyrtimit të ankesës, KMShK 

gjenë se ankesa është e bazuar pjesërisht. 

 

KMShK në mbledhjen e mbajtur në muajin dhjetor 2019 kishte 

vendosur që ankesën ta dërgojë në plotësim tek ankuesja, meqë 

në ankesë mungonin provat që dëshmonin pretendimin që kishte 

ankuesja kundrejt mediave Reporteri.net dhe Gazeta Shneta. 

 

Pas plotësimit me provat e nevojshme, KMShK, në mbledhjen e 

mbajtur me 11 shkurt 2020 vendosi që ankesa është e pranueshme 

dhe se mediat nuk kanë raportuar të vërtetën me çka kanë bërë 

shkelje të Kodit të Mediave të Shkruara më saktë Kreun II 

(raportimi i së vërtetës). Pala dëshmon përmes aktvendimit të 

hedhjes poshtë të kallëzimit penal për pretendimin se e ka 

falsifikuar datën e lindjes, me çka edhe pretendimi i 

paraqitur në shkrimin e gazetave online nuk qëndron. 

Përkundër faktit që është një shkrim autorial i një medie 

tjetër, edhe media që e ka ripublikuar shkrimin duhet të 

sigurohet se është duke u raportuar e vërteta. 

 

Refuzohet ankesa për pikën dy, kjo pasi që në shkrim është 

cituar ankuesja dhe është dhënë mundësia që të deklarohet në 

lidhje me pretendimet e shkrimit. 

 



Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


